
О С Н О В:  Бесправно градење – казниво по чл. 244 - а, ст. 1 в. в. со ст. 5 од КЗ 
 

 

 I. Правен основ за пријавување 

 

Оваа кривична пријава ја поднесуваме согласно член 273, став 3 

[„Пријавување кривични дела“] и чл. 274, ст. 1 [„Поднесување на пријава“] од 

Законот за кривична постапка (Сл. весник на РМ бр. 150/2010 и 100/12, 142/16, 

193/16, 198/18). 

 
 

 II. Фактички опис на делото 

 

 На ден 22.02.2022 од Општина Гевгелија, конкретно од градоначалникот 
Андон Сарамандов, издадено е Одобрение за градење – надградба на постоен 
индивидуален станбен објект (А1) на КП бр. 4522 КО Гевгелија во Гевгелија. 
Одобрението за градење – надградба, е издадено на правното лице ДГИТУ “САС 
ИНВЕСТ” ДООЕЛ Гевгелија, со седиште на ул. “Гевгелиски партизански одреди” 
бр. 2-2/17 Гевгелија. Одобрението за градење – надградба е со број Уп. 1 број: 11-
310. Одобрението е правосилно на 21.03.2022 година, а е со датум на заверка на 
ден 31.03.2022 година. 

Доказ 1: Фотокопија од анонимизирано Одобрение за градење – надградба 
Уп. 1 броj: 11-310 од 22.02.2022 година, добиено по Барање за информации од 
јавен карактер во врска со катастарска парцела бр. 4522 КО Гевгелија. 

 
 Согласно чл. 2, ст 1, т. 7 од Законот за градење (Сл. весник на РМ бр. 130/09 
и 124/10, 18/11, 36/11, 54/11, 13/12. 144/12, 25/13, 79/13, 137/13, 163/13, 27/14, 
28/14, 42/14, 115/14, 149/14, 187/14, 44/15, 129/15, 2017/15, 226/15, 30/16, 
31/16, 39/16, 71/16, 132/16, 35/18, 64/18, 168/18, 244/19, 18/20, 279/20, 96/21 и 
227/22) надградба е изведување на работи на постоен (постоечки) објект со 
кои се влијае на основните елементи според кои е изграден објектот, а посебно 
на конструкцијата во висина. 
 
 На КП бр. 4522 КО Гевгелија во Гевгелија, видно од Дистрибутивниот 
систем на Агенцијата за катастар на недвижности “ОССП” постоеја три објекти. 
Два помали, одбележани со броевите 1 и 3, и еден поголем на кој согласно 
Одобрението за градење – надградба УП. 1 број: 11-310,  се предвидуваше 
надградба. Објектите и ден денешен не се избришани од Дистрибутивниот 
систем на Агенцијата за катастар на недвижности “ОССП”. 
 

Доказ 2: Принт скрин од  Дистрибутивниот систем на Агенцијата за 
катастар на недвижности “ОССП” за КП бр. 4522 КО Гевгелија во Гевгелија. 
 
Доказ 3: Фотографија сликана на 22.10.2022 година на која се гледа 
објектот на кој треба да се прави надградба (на фотографија одбележан 
со број 2) и објектот кој во  Дистрибутивниот систем на Агенцијата за 
катастар на недвижности “ОССП” за КП бр. 4522 КО Гевгелија во Гевгелија 
е одбележан со број 3 (на фотографија одбележан со број 3). 
 
На ден 25.10.2022 спротивно на Одобрението за градење, наместо да се 

надградува постоечкиот објект, изведувачот почнува со рушење на објектите. 
Притоа прво е срушен објектот 3, а потоа и објектот 1. 
  

Доказ 4: Фотографија сликана на 25.10.2022 година во 15:40 часот, на која 
се гледа дека објектот 3 е срушен со багер, а дека објектот 1 е во фаза на 
рушење. 
 
Доказ 5: Фотографија сликана на 25.10.2022 година во 17:44 часот, на која 
се гледа дека објектите 3 и 1 се срушени, дека е срушен ѕидот ограда и дека 
останува да стои само објектот 2 на кој според Одобрението за градење – 
надградба Уп. 1 број: 11-310 треба да се прави надградба. 

 
 На ден 26.10.2022 спротивно на Одобрение за градење, наместо да се 
надградува постоечкиот објект, изведувачот почнува со рушење на објектот 
кој согласно Одобрението треба да се надградува. 

Доказ 6: Фотографија сликана на 26.10.2022 година во 15:09 часот, на која 
се гледа дека една четвртина од објектот 2 на кој треба да се прави 
надградба е срушен. 
 
На ден 28.10.2022, спротивно на Одобението за градење, рушењето на 

објектот на кој според Одобрението треба да се пави надградба продолжува. На 
крајот од денот целиот објект е срушен. 

 
Доказ 7: Фотографија сликана на 28.10.2022 година во 06:57 часот наутро, 
на која се гледа дека објектот се руши со багер и дека од објектот на кој 
што според Одобрение за градење требаше да се прави надградба останати 
се само надворешните ѕидови. 
 
Доказ 8: Фотографија сликана на 28.10.2022 година во 09:07 часот наутро, 
на која се гледа дека објектот се руши со багер и дека од објектот на кој 
што според Одобрение за градење требаше да се прави надградба останати 
се само дел од источниот и јужен надворешен ѕид. 
 
Доказ 9: Фотографија сликана на 28.10.2022 година во 16:06 часот поручек, 
на која се гледа дека целиот објект на кој што според Одобрение за градење 
требаше да се прави надградба е срушен. 

 
Согласно таблата поставена на градилиштето на КП бр. 4522 КО Гевгелија во 
Гевгелија, изведувач по Одобрението за градење – надградба Уп. 1 број: 11-310 e 
ДГТУ “ПА – КА ИНВЕСТ” ДООЕЛ Скопје со број на лиценца И.1226/Б (во 
натамошниот текст - изведувач). 
 Согласно истата табла надзор на надградбата е ДППУПИ “ТАГОРА” ДОО 
Скопје со број на лиценца Н.297/Б (во натамошниот текст – надзор). 
 

Доказ 10: Фотографија од табла поставена на градилиште на КП бр. 4522 
КО Гевгелија во Гевгелија фотографирана на 26.11.2022 година. 
 
Со рушењето на објектот за кој е дадено Одобрение за градење – надградба 

и со рушењето на остантите два објекта од страна на изведувачот, како и со 
пропуштањето од страна на надзорот да ги спречи овие противправни градежни 
активности, изведувачот и надзорот свесно и злонамерно прекршиле неколку 
изречни правни одредби од Законот за градење (Сл. весник на РМ бр. 130/09 и 
124/10, 18/11, 36/11, 54/11, 13/12. 144/12, 25/13, 79/13, 137/13, 163/13, 27/14, 
28/14, 42/14, 115/14, 149/14, 187/14, 44/15, 129/15, 2017/15, 226/15, 30/16, 
31/16, 39/16, 71/16, 132/16, 35/18, 64/18, 168/18, 244/19, 18/20, 279/20, 96/21 и 
227/22): 

1. Изведувачот свесно ја прекршил својата законска обврска предвидена во 
чл. 29, ст. 1, ал. 2 од Законот за градење согласно која изведувачот е должен да 
изведува градежни работи согласно одобрението за градење. 

2. Изведувачот со рушењето на објектите ги прекршил законските норми 
за отстранување на објект предвидени во членовите 99 и 99-а од Законот за 
градење во кои како услов за рушење (отстранување) изрично се предвидува 

постоење на правосилно одобрение за отстранување на објект издадено од 
надлежен орган. Тоа е постапка по која, со отстранувањето на објектот, 
престануваат сите стварни права на објектот согласно чл. 100 – а.  

3. Надзорот свесно ја прекршил својата законска обврска која согласно чл. 
36, ст.1, ал. 1 од Законот за градење вика дека надозорот е должен да врши 
проверка врз изградбата дали истата е во согласност со одобрението за 
градење. 
 

  Со ваквите дејствија, правното лице ДГТУ “ПА – КА ИНВЕСТ” ДООЕЛ Скопје 

(изведувач), градело или изведувало градба  спротивно на одобрение за градње, 

а правното лице ДППУПИ “ТАГОРА” ДОО Скопје (надзор) вршело надзор 

спротивно на одобрение за градење и со тоа нанеле штета на јавниот интерес за 

планско развивање на просторот кој е во функција на задоволување на 

потребите, правата и интересите на граѓаните. 

 

  III. Имотен криминал 

 

 Со ваквите безобразни, умислени, неетички, пакоснички, штетни и 

малициозни комисивни и омисивни противправни дејствија (лат. acta humana 

ilicita) – во целост се исполнети условите за кривичен прогон по службена 

должност (ex officio) на пријавените правни лица и тоа за сторено кривично дело, 

инкриминирано во Посебниот дел на консолидираниот Пречистен текст на 

Кривичниот законик (Сл. весник на РМ бр. 37/1996 и 80/99, 4/02, 43/03, 19/04, 

81/05, 60/06, 73/06, 7/08, 139/08, 114/09, 51/11, 135/11, 185/11, 142/12, 166/12, 

55/13, 82/13, 14/14, 27/14, 28/14, 115/14, 132/14, 160/14, 199/14, 196/15, 

226/15, 97/17, 170/17, 248/18), и тоа во Глава XXIII [Кривични дела против 

имотот]. 

а) Бесправно градење – казниво по чл. 244 - а, ст. 1, во врска со ст. 3 и 

ст. 5 од КЗ: 

(1) Тој што гради или изведува градба или врши надзор над градба на 

сопствено или туѓо земјиште без одобрение за градење или спротивно на 

одобрението за градење издадено од надлежен орган, ќе се казни со затвор од 

три до осум години. 

(2) Ако делото од став 1 е сторено заради продажба, ќе се казни со затвор 

најмалку четири години.  

(3) Со казната од став 2 ќе се казни и тој што изведува градежни работи 

спротивно на основниот проект или врши реконструкција на конструктивните 

елементи на градбата без основен проект и ја нарушува механичката отпорност, 

стабилноста на градбата и сеизмичката заштита. 

(5) Ако делото од овој член го стори правно лице, ќе се казни со парична 

казна. 

 IV. Законско битие на делото 

 

а) Објективно битие – според законскиот опис: 

-  ООббјјеекктт  ннаа  ззаашшттииттаа на оваа инкриминација е комплексен и го содржи, од 

една страна, интересот за заштита на сопственоста врз недвижности и 

настанување на правото на сопственост врз градби (припадоци на недвижноста), 

како и од друга страна интересот за планско развивање на просторот кој е во 

функција на задоволување на потребите, правата и интересите на граѓаните.   

- ДДеејјссттввииееттоо  ннаа  ииззвврршшуувваањњее е бесправно градење, изведување градба или 

вршење надзор над градба на сопствено или туѓо земјиште. 

- ИИззвврршшииттеелл  ее  инвеститорот, градежникот и лице што врши надзор. 

Делото постои ако се изведува: 

 (1) Градење, изведување градба или вршење надзор без одобрение за 

градење– Дејствието на сторителот се состои во изведување на градежни работи 

без издадено одобрение за градење од надлежен орган. 

(2) Градење, изведување градба или вршење надзор спротивно на 

одобрение за градење издадено од надлежен орган – Во овој случај постои 

одобрение за градење издадено од надлежен орган, но дејствијата на 

сторителите (изведувачот и надзорот) се спротивни на одредбите на 

одобрението за градење. 

- ККввааллииффиицциирраанн  ооббллиикк  

За ова дело КЗ предвидува и потежок облик, а тоа е доколку основното дело 

се прави поради продажба или кога градежните активности се изведуваат и 

спротивно на основниот проект.  

Делото е довршено со самото изведување на градежни активности без 

одобрение за градење или спротивно на одобрение за градење издадено од 

надлежен орган.  

 

б) Субјективно битие – Делото е умислено (dolus). 

 

*** 

 Предвид погоре изнесеното, а поради постоење поголем степен на извесно 

и основано сомневање дека пријавените свесно и злонамерно го сториле делото 

за кое се теретат, а кое пак се гони ex officio, до Вас – како првостепен орган 

надлежен за гонење на кривични дела по службена должност – ја доставуваме 

оваа издржана Кривична пријава, поткрепена со докази, со полна верба дека ќе 

постапите по истата bona fide и, согласно Вашите должности и надлежности во 

предистражна и истражна постапка, предвидени со ЗКП (2010), истата понатаму 

судски ќе ја процесуирате, а нас повратно писмено ќе не известите, како би 

можеле да ги искористиме и преостанатите правни средства кои ни стојат на 

располагање. 

 Сметаме дека ноторно и во целост се исполнети сите таксативно наведени 

законски услови за кривичен прогон за конкретното сериозно кривично дело – 

по принципот numerus clasusus – па за таа цел, во прилог Ви доставуваме и Листа 

со предлог-докази, нумерирани според редните броеви дадени погоре во 

текстот, од кои јасно се утврдува дека пријавените се сторители на посоченото 

кривично дело од КЗ. 

* 

 НАПОМЕНА: Заради целосно расветлување на овој кривично-правен 

настан, предлагаме, бараме и инсистираме да се изврши неопходниот распит на 

одговорно лице кај пријавените правни лица, како и распит на следниве 

сведоци: 

- Димитар Ќаев, роден на 20.12.1960, ул. „Маршал Тито“ бр. 72; 

- Илиев Гиле, роден на 18.03.1964, ул. „Маршал Тито“ бр. 72, 1-3; и 

- Даниел Толев, роден на 02.07.1986, ул. „Маршал Тито“ бр. 72. 

 

 

 

Д О К А З И [ВО ПРИЛОГ]: 

- Листа на писмени / материјални докази (онака како што се нумерирани во 
поднесокот); 

- Фотографии од терен [достапни на УСБ]; 
- Распит на одговорно лице кај пријавениот [задолжително]; и 

- Распит на сведоци. 

 

 

 

 

 

С к о п ј е 

10.05.2023 

П р и ј а в у в а ч: 

ПП ЛЕВИЦА 
 

Застапник по закон:  

проф. д-р Димитар Апасиев– претседател 

(Пратеник во Собранието на РМ) 

 

_______________________________________ 

 


